
 
POZIV ZA STUDENTE III I IV GODINE STUDIJA PRAVA I POSTDIPLOMSKIH STUDIJA NA PRAVNIM 
FAKULTETIMA U SARAJEVU I BANJOJ LUCI 

15. januar 2021 

U okviru Programa zakonodavne pomoći krivičnim postupcima u Bosni i Hercegovini, kojeg 
implementira American Bar Association Rule of Law Initiative (ABA ROLI), u partnerstvu sa Lincoln 
Memorial Univerzitetom, Duncan School of Law i uz učešće Pravnog fakulteta u Banjoj Luci (PFBL) i 
Pravnog fakulteta u Sarajevu (PFSA), ABA ROLI objavljuje poziv za učešće za studente III i IV godine 
prava i postdiplomskih studija na Pravnom fakultetu u Sarajevu i Banjoj Luci. 

Ukupno dvadeset (20) studenata iz Bosne i Hercegovine će učestvovati u online kursu koji će se 
održati u periodu od 17. februara do 21. aprila 2021. godine. Na kursu će učestvovati studenti 
prava iz Bosne i Hercegovine i Sjedinjenih Američkih Država. Svi zainteresirani studenti se mogu 
prijaviti do 22. januara 2021. godine putem sljedećeg link-a: 
https://forms.gle/JmQ6CaC1neX7Y9wp9. PFSA i PFBL će razmotriti zaprimljene prijave do 29. 
januara, a odluku o odabranim studentima će objavit na web stranici PFSA i PFBL najkasnije u prvoj 
sedmici februara 2021. godine. Studenti koji budu pohađali kurs će dobiti neophodne materijale za 
pripremu svojih prezentacija. 

Kurs će se fokusirati na izučavanje krivičnog postupka Bosne i Hercegovine i Sjedinjenih Američkih 
Država. Kroz analizu krivičnih predmeta iz SAD-a i BiH pravnih sistema, studenti će obraditi deset (10) 
tema. Što se tiče formata kursa, dva studenta iz Sarajeva i Banja Luke će u timu analizirati jednu temu 
iz BiH. Student iz SAD-a istovremeno će analizirati uporedni predmet iz američkog pravnog sistema. 
Oba studentska tima će predstaviti zadanu temu/predmete, nakon čega će uslijediti diskusija, kojoj 
će se pridružiti profesori pravnih fakulteta i pravnici iz BiH i SAD-a (ovisno o raspoloživosti). Studente 
na kursu će voditi prof. Melanie Reid sa Duncan School of Law, prof. Hajrija Sijerčić-Čolić sa PFSA i 
gđa. Olivera Ševo, asistentica na PFBL. Rad studenata vrednovat će se kao dio ocjene predmeta 
krivičnog postupka na PFSA/PFBL, a svaki student će dobiti certifikat o učešću od strane ABA ROLI-a. 
Studenti će također dobiti priliku da prisustvuju i sprovode istraživanja za potrebe online sastanaka 
Programske radne grupe ABA ROLI (RG), osnovane radi usklađivanja zakona o krivičnom postupku u 
Bosni i Hercegovini, a koju čine istaknute sudije, tužitelji i akademska zajednica. 

Učešće na kursu kroz rad na konkretnim predmetima i u aktivnostima RG će ojačati pravne i 
zakonodavne vještine studenata i praktičnu primjenu teorijskog znanja nakon završetka studija. 

Program zakonodavne pomoći krivičnim postupcima u Bosni i Hercegovini, kojeg implementira ABA 
ROLI, je podržan od strane US State Department’s Bureau of International Narcotics and Law 
Enforcement Affairs (INL). 

